
«ՈՉ ՍՊԱՆԴԱՆՈՑԱՅԻՆ ՄՈՐԹԻ ՀԵՏԵՎԱՆՔՈՎ ՍՏԱՑՎԱԾ ԿԵՆԴԱՆԱԿԱՆ ԾԱԳՄԱՆ ՀՈՒՄՔԻ ԵՎ ՄԹԵՐՔԻ ԱՌԳՐԱՎՄԱՆ ԵՎ ՈՉՆՉԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	 1. Սննդամթերքի անվտանգության տեսչական մարմին
	30.11.2023 թ.

	
	N 03․1/15244-2023

	1․ 	Կարգում նշված է, որ ՀՀ ՍԱՏՄ պետական վերահսկողություն իրականացնող տեսուչները ընդունում են առգրավման մասին որոշում և իրականացնում են վտանգավոր արտադրանի առգրավման  գործառույթ, սակայն ՀՀ ՍԱՏՄ տեսուչները չունեն օրենքով սահմանված առգրավման մասին որոշում կայացնելու և առգրավում իրականացնելու  գործառույթ։
















2․ Առգրավումը ենթադրում է ապրանքատեսականու նկատմամբ ֆիզիկական ներգործություն, եթե տնտեսավարողը հրաժարվի իր կամքով տրամադրել մսեղիքը՝ ապա Կարգում անհրաժեշտ է սահմանել նման իրավիճակների համար կարգավորում։
3․ 	Անհրաժեշտ է սահմանել կարգավորում թէ ի՞նչ գործողություններ են նախատեսվում այն դեպքերի համար, երբ ֆիզիկական կամ իրավաբանական անձը խոչընդոտում է տվյալ գործընթացին կամ միսը ինքնակամ տեղափոխում է այլ վայր։
4.	Մսեղիքի այրումը բավականին երկար գործընթաց է (15 կգ միսը այրվում է մոտ 40 րոպեում, 80 կգ միսը այրվում է մոտ 120 րոպեում ), որը մեծ քանակների դեպքում կարող է տևել ընդհուպ մի քանի օր, կամ իրականացվել ոչ աշխատանքային օրերին, ապա հստակեցման կարիք կա թէ ինպես՞ է տեսուչը ներկա գտնվելու տվյալ գործընթացին սկզբից մինչև վերջ։



5․ Կարգում պետք է նշել թէ առգրավումից հետո տրանսպորտային ընկերության աշխատակցի ժամանելու անհնարինության դեպքում որտե՞ղ, ում կողմից և ինչպես պետք  է պահվի տվյալ մսեղիքը։













6․ Քանի որ վտանգավոր արտադրանքի տեղափոխման, ոչնչացման հետ կապված ծախսերը իրականացվում է տնտեսավարող սուբյեկտի միջոցների հաշվին, իսկ դրա չիրականացնելու դեպքում՝ հետագա գանձումը իրականացվում է Հայաստանի Հանրապետության օրենսդրության սահմանված կարգով, ապա հստակեցման կարիք կա թէ ինչպես է իրականացվելու դրա հաշվարկը։



7․ ՀՀ ՍԱՏՄ լիազորություններից դուրս է փողոցային առևտրի վերահսկողությունը և հստակեցման կարիք կա՝ եթե խախտումը կատարել է ֆիզիկական անձի կողմից, ապա ինչպես է իրականացվելու վերջինիս նկատմամաբ վերահսկողությունը, նրա նույնականացումը և Կարգով սահմանված գործողությունները։

	 
	Չի ընդունվել։
Ներկայացված նախագծով սահմանված դրույթները ինքնին վերահսկողական գործառույթ են, հետևաբար
սննդամթերքի անվտանգության տեսչական մարմնի տեսուչները պետական վերահսկողության շրջանակներում կարող են կայացնել որոշում։ Միաժամանակ «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 14․1 կետով պետական վերահսկողության ընթացքում տեսուչին արդեն իսկ տրվել է որոշում կայացնելու գործառույթ։
Ընդունվել է։


Ընդունվել է։


Ընդունվել է։






Պարզաբանում
Տրանսպորտային ընկերության հետ պայմանագիր կնքելու ժամանակ անհրաժեշտ է քննարկել նաև Ձեր կողմից բարձրացված հարցը և եթե տվյալ ընկերությունը պետական գնումների շրջանակում ճանաչվում է հաղթող, ապա վերջինս պարտավոր է հավուր պատշաճի իրականացնել իր գործառույթը։ 


Պարզաբանում 
Վտանգավոր արտադրանքի տեղափոխման հետ կապված ծախսերը հաշվարկվում են կիլոմետրով, իսկ  ոչնչացման դեպքում՝ սահմանված գին x կիլոգրամ։
Ընդունվել է։

 

	2.ՀՀ ֆինանսների նախարարություն
	6.12.2023թ․
N 01/11-1/23635-2023

	ՀՀ ֆինանսների նախարարությունն ուսումնասիրել է «Ոչ սպանդանոցային մորթի արդյունքում ստացված կենդանական ծագման հումքի և մթերքի առգրավման և ոչնչացման կարգը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկութոյւններ չունի:


	

	3.Տեսչական մարմինների աշխատանքների համակարգման գրասենյակ
	7․12․2023թ․
N /48.56/42103-2023

	Ի պատասխան Ձեր 2023 թվականի նոյեմբերի 21-ի N 01/21297-2023 գրության՝ հայտնում եմ, որ «Ոչ սպանդանոցային մորթի արդյունքում ստացված կենդանական ծագման հումքի և մթերքի առգրավման և ոչնչացման կարգը սահմանելու մասին» ՀՀ կառավարության որոշման նախագիծն առաջարկում եմ շարադրել կից ներկայացվող խմբագրությամբ:

ԿԱՐԳ
ՈՉ ՍՊԱՆԴԱՆՈՑԱՅԻՆ ՄՈՐԹԻ  ԱՐԴՅՈՒՆՔՈՒՄ ՍՏԱՑՎԱԾ ԿԵՆԴԱՆԱԿԱՆ ԾԱԳՄԱՆ ՀՈՒՄՔԻ ԵՎ ՄԹԵՐՔԻ ԱՌԳՐԱՎՄԱՆ ԵՎ ՈՉՆՉԱՑՄԱՆ

1. Սույն կարգով կարգավորվում են ոչ սպանդանոցային մորթի արդյունքում ստացված կենդանական ծագման հումքի և մթերքի առգրավման և ոչնչացման հետ կապված հարաբերությունները: 
2. Սույն կարգը տարածվում է ոչ սպանդանոցային մորթի արդյունքում ստացված  կենդանական ծագման հումքի և մթերքի բոլոր փուլերում գործառնություն իրականացնող ցանկացած ֆիզիկական կամ իրավաբանական անձանց (այսուհետ` տնտեսավարող սուբյեկտ), ինչպես նաև ոչ սպանդանոցային մորթի արդյունքում ստացված  կենդանական ծագման հումքի և մթերքի խմբաքանակի՝ սույն կարգով սահմանված փոխադրում և ոչնչացում իրականացնող անձանց և կազմակերպությունների նկատմամբ։
3. Պետական վերահսկողության ընթացքում ոչ սպանդանոցային մորթի արդյունքում ստացված կենդանական ծագման հումք և մթերք (այսուհետ՝ վտանգավոր արտադրանք) հայտնաբերելու դեպքում՝ ամբողջ խմբաքանակի իրացումը ենթակա է  կասեցման, իսկ խմբաքանակը՝ առգրավման և ոչնչացման։  
4. Եթե պետական վերահսկողության շրջանակներում հաստատվում է, որ կենդանական ծագման հումքը կամ մթերքը չունեն սպանդանոցային ծագում, ապա Սննդամթերքի անվտանգության տեսչական մարմնի (այսուհետ՝ Տեսչական մարմին) ծառայողը կասեցնում է ամբողջ խմբաքանակի իրացումը՝ միաժամանակ ընդունելով վտանգավոր արտադրանքի ամբողջ խմբաքանակի առգրավման և ոչնչացման մասին որոշում:
5. Տեսչական մարմնի ծառայողը վտանգավոր արտադրանքի խմբաքանակն առգրավելուց հետո՝ կշռում, պոլիէթիլենային թաղանթով փաթեթավորում, կապարակնքում և առանձին հաշվառում է այն՝ կազմելով հանձնման-ընդունման ակտ (Ձև 1) երկու օրինակից: Հանձնման-ընդունման ակտի մեկ օրինակը տրամադրվում է տնտեսավարող սուբյեկտին, իսկ երկրորդ օրինակը՝ մնում է  Տեսչական մարմնի ծառայողի մոտ։ 
6.  Տեսչական մարմնի ծառայողն առգրավված խմբաքանակը հանձնում է տրանսպորտային ծառայություններ մատուցող անձին կամ կազմակերպության աշխատակիցն (այսուհետ՝ փոխադրող)՝ վտանգավոր արտադրանքի խմբաքանակը ոչնչացում իրականացնող կազմակերպություն փոխադրելու համար։ 
7. Վտանգավոր արտադրանքի խմբաքանակը փոխադրողին, իսկ վերջինիս կողմից ոչնչացումն իրականացնող կազմակերպությանը փոխանցելը հաստատվում է հանձնման-ընդունման ակտով (Ձև 2)։ Սույն կետով նախատեսված հանձնման-ընդունման ակտը կազմվում է երեք օրինակից։ Հանձնման-ընդունման ակտի մեկ օրինակը տրամադրվում է փոխադրողին, մյուսը՝ ոչնչացումն իրականացնող կազմակերպությանը, իսկ երկրորդ օրինակը՝ մնում է  Տեսչական մարմնի ծառայողի մոտ։ 
8. Փոխադրողը վճարվում է իր մատուցած ծառայության համար, եթե Տեսչական մարմին է ներկայացրել ոչնչացումն իրականացնող կազմակերպության աշխատակցի ստորագրած սույն հավելվածի 7-րդ կետով նախատեսված հանձնման-ընդունման ակտը։
9. Փոխադրողն ապահովում է իրեն հանձնված վտանգավոր արտադրանքի խմբաքանակի տեղափոխումը ոչնչացում իրականացնող կազմակերպություն։ 
10. Վտանգավոր արտադրանքի ամբողջ խմբաքանակի ոչնչացումն իրականացվում է Տեսչական մարմնի ծառայողի ներկայությամբ։ Ոչնչացման վերաբերյալ կազմվում է ակտ (Ձև 3), որը ստորագրվում է ոչնչացումն իրականացնող կազմակերպության ղեկավարի կամ նրան փոխարինող անձի և Տեսչական մարմնի ծառայողի կողմից:
11. Վտանգավոր արտադրանքի ոչնչացման գործընթացին կարող են ներկա գտնվել զանգվածային լրատվության միջոցների և հասարակական կազմակերպությունների ներկայացուցիչներ:
12. Վտանգավոր արտադրանքի տեղափոխման և ոչնչացման հետ կապված ծախսերը կատարվում են տնտեսավարող սուբյեկտի միջոցների հաշվին՝ վտանգավոր արտադրանքն առգրավվելուց հետո 5 աշխատանքային օրվա ընթացքում Տեսչական մարմնի հաշվեհամարին փոխանցելու միջոցով:
13. Սույն կարգի 12-րդ կետով սահմանված  ժամկետում տնտեսավարող սուբյեկտի կողմից Տեսչական մարմնի  հաշվեհամարին փոխանցում չկատարելու դեպքում գումարը գանձվում է դատական կարգով:





Ձև N 1
 
ԱԿՏ
 
ՀԱՆՁՆՈՒՄ-ԸՆԴՈՒՆՈՒՄ
 
Հիմք ընդունելով Սննդամթերքի անվտանգության տեսչական մարնի ծառայող -------------------------. 
											պաշտոնը, անուն ազգանուն
20--թ ———ի ————ի «Ոչ սպանդանոցային ծագման կենդանական ծագման հումքի և մթերքի խմբաքանակի առգրավման և ոչնչացման մասին» թիվ--- որոշումը՝ ——————-----------------------------
                                                                                                                                                            պաշտոնը, անուն ազգանուն
 
և ------------------------------------------
    տնտեսավարող սոբյեկտի անուն ազգանուն 
կազմեցին հանձնման-ընդունման ակտը հետևյալի մասին։
-------------------------------------- հանձնում է, իսկ ---------------------- ընդունում է ոչնչացման ենթակա
տնտեսավարող սոբյեկտի անուն ազգանուն                               պաշտոնը, անուն ազգանուն
արտադրանքի հետևյալ խմբաքանակը։
 
	Հ/Հ
	Ոչ սպանդանոցային ծագման կենդանական ծագման հումքը կամ մթերքը
	Քաշը
	Այլ նշումներ

	 
	 
	 
	  

	 
	 
	 
	 

	 
	 
	 
	 

	 
	 
	 
	 

	 
	 
	 
	 

	 
	 
	 
	 



	Հանձնեց
 _____________________
	Ընդունեց
 _____________________

	ստորագրություն
	ստորագրություն

	 _____________________
	 _____________________

	տնտեսավարող սուբյեկտի ազգանուն, անուն
	ծառայողի ազգանուն, անուն






Ձև N 2
 
ԱԿՏ
 
ՀԱՆՁՆՈՒՄ-ԸՆԴՈՒՆՈՒՄ
 
Հիմք ընդունելով Սննդամթերքի անվտանգության տեսչական մարնի ծառայող -------------------------. 
											պաշտոնը, անուն ազգանուն
20--թ ———ի ————ի «Ոչ սպանդանոցային ծագման կենդանական ծագման հումքի և մթերքի խմբաքանակի առգրավման և ոչնչացման մասին» թիվ--- որոշումը՝ ——————----------------------------,
                                                                                                                                      պաշտոնը, անուն ազգանուն
 
_________________________________________ և    __________________________________
      փոխադրումն իրականացնող անձի անուն, ազգանուն            ոչնչացում իրականացնող կազմակերպության անվանումը

կազմեցին հանձնման-ընդունման ակտը հետևյալի մասին։
-------------------------------------- հանձնում է, իսկ _______________________________փոխադրման 
         պաշտոնը, անուն, ազգանուն                                        	            փոխադրողի անուն, ազգանունը
համար ընդունում և   ------------------------------------------- հանձնում է ոչնչացման ենթակա արտադրանքի 
ոչնչացում իրականացնող կազմակերպության ավանումը
հետևյալ խմբաքանակը․
 
	Հ/Հ
	Ոչ սպանդանոցային ծագման կենդանական ծագման հումքը կամ մթերքը
	Քաշը
	Այլ նշումներ

	 
	 
	 
	  

	 
	 
	 
	 

	 
	 
	 
	 

	 
	 
	 
	 

	 
	 
	 
	 

	 
	 
	 
	 


Արտադրանքի խմբաքանակը ենթակա է փոխադրման --------------------------------------------------------------։
                                                                                                                                       ոչնչացումն իրականացնող մասնագիտացված
կազմակերպության անվանումը, հասցեն



	Հանձնեց
	Փոխադրման համար ընդունեց 
	Ոչնչացման համար ընդունեց

	_____________________
	-------------------------------
	 _____________________

	ստորագրություն
	ստորագրություն
	ստորագրություն

	_____________________
	------------------------------
	 _____________________

	պաշտոնը, անուն, ազգանուն                                        
	փոխադրումն իրականացնող անձի ազգանուն, անուն
	կազմակերպության աշխատակցի ազգանուն, անուն





Ձև N 3
 
ԱԿՏ
 
ՈՉՆՉԱՑՄԱՆ
 
Սննդամթերքի անվտանգության տեսչական մարնի ծառայող ------------------------- մասնակցությամբ,
								պաշտոնը, անուն ազգանուն
հիմք ընդունելով Սննդամթերքի անվտանգության տեսչական մարմնի 20--թ ———ի ————ի՝ «Ոչ սպանդանոցային ծագման կենդանական ծագման հումքի և մթերքի խմբաքանակի առգրավման և ոչնչացման մասին» թիվ--- որոշումը՝    -----------------------------------------------
        ոչնչացումն իրականացնող մասնագիտացված կազմակերպության անվանումը 
ոչնչացրեց  արտադրանքի հետևյալ խմբաքանակը․
 
	Հ/Հ
	Ոչ սպանդանոցային ծագման կենդանական ծագման հումքը կամ մթերքը
	Քաշը
	Այլ նշումներ

	 
	 
	 
	  

	 
	 
	 
	 

	 
	 
	 
	 

	 
	 
	 
	 

	 
	 
	 
	 

	 
	 
	 
	 




-------------------------------------------------------------------------------------
Կազմակերպության ղեկավարի/փոխարինողի անուն, ազգանուն, ստորագրություն

-------------------------------------------------------------------------------------
Տեսչական մարմնի ծառայողի պաշտոն, անուն ազգանուն, ստորագրություն






	Մասամբ է ընդունվել։
Որոշ դրույթներ ներառվել են նախագծում, ինչպես նաև լրացվել են համապատասխան Ձևերը, իսկ մյուս դրույթները
էականորեն չեն տարբերվում ՀՀ էկոնոմիկայի նախարարության կողմից ներկայացված նախագծից, հետևաբար  ամբողջությամբ նոր խմբագրությամբ շարադրելու անհրաժեշտությունը բացակայում է։  

	4.ՀՀ արդարադատության նախարարություն
	21.12.2023թ․
N/27.2/54260-2023

	«Ոչ սպանդանոցային մորթի հետևանքով ստացված կենդանական ծագման հումքի և մթերքի առգրավման և ոչնչացման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.		1. Նախագծի 2-րդ կետով որոշման ուժի մեջ մտնելու ժամկետը նախատեսող դրույթը լրացուցիչ վերանայման կարիք ունի:
2. Նախագծով հաստատվող հավելվածի (այսուհետ՝ Հավելված) 3-րդ կետով նախատեսվում է, որ Պետական վերահսկողության ընթացքում վտանգավոր արտադրանք հայտնաբերելու դեպքում՝ ամբողջ խմբաքանակի իրացումը ենթակա է  կասեցման, առգրավման և ոչնչացման:			Այս կապակցությամբ հայտնում ենք, որ առաջարկվող կարգավորմամբ օգտագործվող «վտանգավոր արտադրանք» ձևակերպումը լրացուցիչ պարզաբանման կարիք ունի, հաշվի առնելով այն հանգամանքը, որ ոլորտային օրենսդրությամբ նման ձևակերպում չի օգտագործվում («Սննդամթերքի անվտանգության մասին» օրենքի 2-րդ հոդվածով սահմանվում է վտանգավոր սննդամթերք հասկացությունը): 							 
3. Հավելվածի 6-րդ կետով նախատեսվում է, որ Եթե տնտեսավարող սուբյեկտը չի կարողանում հավաստի, որ կենդանական ծագման հումքը և մթերքը ունի սպանդանոցային ծագում՝ առանց փորձաքննության ենթարկելու ենթակա է ոչնչացման՝ այրման եղանակով մասնագիտական կազմակերպության կողմից:		 Վերոնշյալ կարգավորման վերաբերյալ  հայտնում ենք, որ Նախագծով անհրաժեշտ է հստակեցնել, թե տնտեսվարող սուբյեկտները ինչ եղանակներով (ում կողմից տրված, կամ ինչ ձևաչափի փաստաթղթով) են հավաստիացնելու, որ կենդանական ծագման հումքը և մթերքը ունի սպանդանոցային ծագում, ինչպես նաև կարգավորմամբ անհրաժեշտ է պազաբանել, թե ինչն է առանց փորձաքննության ենթարկելու ենթակա ոչնչացման:   		
		


	1․ Ընդունվել է։

2․ Ընդունվել է։







Պարզաբանում
Համաձայն «Սննդամթերքի անվտանգության պետական վերահսկողության մասին» օրենքի 13-րդ հոդվածի 8-րդ մասի 1-ին կետի՝ Կառավարությունը հաստատում է 
անասնաբուժական հսկողության (վերահսկողության) ենթակա ապրանքների, սննդամթերքի, սննդամթերքի հետ շփվող նյութերի և սննդային ու կենսաբանական ակտիվ հավելումների ներմուծման, արտահանման, Հայաստանի Հանրապետության տարածքում փոխադրման համար անասնաբուժական ուղեկցող փաստաթղթեր, անվտանգության սերտիֆիկատներ և համապատասխանության տեղեկանք տալու կարգը, անասնաբուժական ուղեկցող փաստաթղթերի, անվտանգության սերտիֆիկատների և համապատասխանության տեղեկանքի ձևերը, ինչպես նաև օրենսդրությամբ սահմանված ուղեկցող այլ փաստաթղթերի տրման կարգը։ Համաձայն ՀՀ կառավարության 2010 թվականի հոկտեմբերի 21-ի N 1499-Ն որոշմամբ հաստատված N 1 հավելվածի  N 5 ձևի անասնաբուժական վկայականը տրամադրվում է սպանդանոցային ծագման տեղական արտադրության կենդանական ծագման մթերքի և հումքի՝ Հայաստանի Հանրապետության տարածքով փոխադրման, վերամշակման (մշակման) և (կամ) իրացման (վաճառքի) համար: N 5 ձևի անասնաբուժական վկայականը տրամադրվում է սպանդանոցային գործունեություն իրականացնող իրավաբանական անձի կամ անհատ ձեռնարկատիրոջ կողմից։ Այս համատեքստում, եթե տնտեսավարող սուբյեկտը պետական վերահսկողություն իրականացնող տեսուչին պահանջի դեպքում չի տրամադրում N 5 ձևի անասնաբուժական վկայականը, ինչի արդյունքում չի կարողանում հավաստի, որ կենդանական ծագման հումքը և մթերքը ունի սպանդանոցային ծագում, հետևաբար համաձայն «Սննդամթերքի անվտանգության մասին» օրենքի 7-րդ հոդվածի 1-ին մասին 2-րդ կետի համարվում է վտանգավոր, հետևաբար առանց փորձաքննության ենթակա է ոչնչացման։

	ՀՀ վարչապետի աշխատակազմի իրավաբանական վարչություն
	

	Նախագծով հաստատվող հավելվածի 6-րդ կետի համաձայն՝ եթե պետական վերահսկողության շրջանակներում տնտեսավարող սուբյեկտը չի կարողանում հավաստի, որ կենդանական ծագման հումքը և մթերքը ունի սպանդանոցային ծագում՝ առանց փորձաքննության ենթարկելու ենթակա է ոչնչացման՝ այրման եղանակով մասնագիտական կազմակերպության կողմից։ Տվյալ դեպքում, պարզ չէ, թե տնտեսվարող սուբյեկտը ինչ փաստաթղթերի հիման վրա կարող է հավաստել հումքի կամ մթերքի սպանդանոցային ծագման լինելը:


	Պարզաբանում
Կենդանական ծագման հումքի և մթերքի սպանդանոցային ծագումը տնտեսավարող սուբյեկտը հավաստում է  N 5 ձևի անասնաբուժական վկայականի առկայությամբ։

	Տեսչական մարմինների աշխատանքների համակարգման գրասենյակ
	

	
Քննության առնելով «Ոչ սպանդանոցային մորթի հետևանքով ստացված կենդանական ծագման հումքի և մթերքի առգրավման և ոչնչացման կարգը սահմանելու մասին» ՀՀ կառավարության  որոշման նախագիծը (այսուհետ՝ Նախագիծ) հայտնում եմ հետևյալը.
Նախագծի հավելվածի 5-րդ կետն առաջարկում եմ հանել, հիմք ընդունելով այն հանգամանքը, որ «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասի 14.1-ին կետի իրավակարգավորումից հետևում է, որ Սննդամթերքի անվտանգության տեսչական մարմնինն իրավասու է ոչնչացնել պետական վերահսկողություն իրականացնելիս իր կողմից հայտնաբերված և առգրավված ոչ սպանդանոցային մորթի հետևանքով ստացված կենդանական ծագման հումքը։ Միաժամանակ, հաշվի առնելով այն հանգամանքը, որ «Տեղական ինքնակառավարման մասին» օրենքի 45-րդ հոդվածի 1-ին մասի 14-րդ կետի համաձայն՝ ոչ սահմանված տեղերում կամ օրենսդրությամբ սահմանված պահանջների խախտմամբ առևտուր իրականացնելու կամ ծառայություններ մատուցելու կամ առանց համապատասխան թույլտվության իրականացված բացօթյա առևտրի դեպքում համայնքի ղեկավարն է կիրառում առևտրի իրականացման և ծառայությունների մատուցման առարկաների առգրավում, առաջարկում եմ Նախագիծը լրացնել հետևյալ բովանդակությամբ նոր կետով․ «Սույն կարգը կիրառվում է նաև  ոչ սահմանված տեղերում կամ առանց համապատասխան թույլտվության իրականացված բացօթյա առևտրի դեպքում համայնքի ղեկավարի հայտնաբերած ոչ սպանդանոցային մորթի հետևանքով ստացված կենդանական ծագման հումքի նկատմամբ։»։
Նախագծի հավելվածի 12-րդ կետը, որի համաձայն՝ մինչ ոչնչացումը Տեսուչի ներկայությամբ հումքը ձևափոխվում է (դենատուրիզացվում) ցանկացած մատչելի և հուսալի եղանակով՝ բացառելով որպես սննդամթերք օգտագործելու հնարավորությունը, ինչպես նաև դրանով Ձև 3-ի (ձևափոխման ակտի ձևը) հաստատումն անհասկանալի են, քանի որ Նախագծի հավելվածի 6-րդ կետով հստակ սահմանվում է, որ պետական վերահսկողության շրջանակներում հայտնաբերված ոչ սպանդանոցային ծագման կենդանական ծագման հումքը և մթերքը առանց փորձաքննության ենթակա է ոչնչացման՝ այրման եղանակով: Վերոգրյալի համատեքստում, մասնավորապես, խնդրահարույց է միջանկյալ գործողության, այն է՝ ձևափոխման (դենատուրիզացիայի) նպատակահարմարության հարցը:
Նախագծի հավելվածի 14-րդ կետում առաջարկում եմ հստակեցնել՝ որն է լիազոր մարմինը, որին՝ համաձայն Նախագծի, փոխանցվելու է ոչնչացման ակտի մեկ օրինակը:
Նախագծի հավելվածի 16-րդ կետում տարընկալումներից խուսափելու նպատակով  առաջարկում եմ հստակեցնել՝ որ պահից է սկսվում վճարման ենթակա գումարը պարտավոր Սննդամթերքի անվտանգության տեսչական մարմնի հաշվեհամարին փոխանցելու սահմանված 5-օրյա ժամկետը, օրինակ՝ առգրավման կամ ոչնչացման պահից:

	Ընդունվել է։
Միաժամանակ 2024 թվականի
հունվարի 18-ին ՀՀ էկոնոմիկայի նախարարությունում տեղի է ունեցել քննարկում Տեսչական մարմինների աշխատանքների համակարգման գրասենյակի և սննդամթերքի անվտանգության տեսչական մարմնի ներկայացուցիչների հետ՝ ինչի արդյունքում նախագիծը լրամշակվել է։  

	ՀՀ ներքին գործերի նախարարություն
	30․01․2024թ․

	     Ի պատասխան Ձեր 17․01․2024թ․ թիվ 01/803-2024 գրության՝ ՀՀ ներքին գործերի նախարարությունում ուսումնասիրվել է «Ոչ սպանդանոցային մորթի հետևանքով ստացված կենդանական ծագման հումքի և մթերքի առգրավման և ոչնչացման կարգը սահմանելու մասին» ՀՀ կառավարության որոշման նախագիծը։
    Առաջարկում ենք նախագծով սահմանված կարգի 4-րդ կետում «ոստիկանության տարածքային ստորաբաժանմանը» բառերից հետո լրացնել «՝ տնտեսավարող սուբյեկտին հայտնաբերման դեպքում վարույթն իրականացնող մարմին տեղեկացնելու նպատակով» բառերը։

	



Ընդունվել է։



